
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining ele-

mentlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, telekom-

munikasiya tarmoqlari va qurilmalari. Axborotlarni 
taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini muho-

fazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ

4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Аxoli daromadlarining 
turmush farovonligiga 
taʼsiri
Berdibekov A.
TDIU tadqiqotchisi

Annotatsiya: Ushbu maqolada aholining daromadlar darajasining ularning farovonligiga ta’siri iqtisodiy tahlil asosida 
o‘rganiladi. Daromad – bu aholining iste’mol, jamg‘arma va investitsiya imkoniyatlarini belgilovchi asosiy omil bo‘lib, uning 
o‘sishi farovonlik ko‘rsatkichlariga ijobiy ta’sir ko‘rsatadi. Tadqiqotda daromadlar tarkibi, ularning o‘sish omillari, hududlar 
va ijtimoiy guruhlar kesimidagi tafovutlar hamda farovonlikni o‘lchash mezonlari tahlil qilinadi. Shuningdek, real daromad-
lar bilan hayot sifati o‘rtasidagi bog‘liqlik statistik ma’lumotlar asosida iqtisodiy model yordamida baholanadi. Yakunda, 
aholining daromadlarini oshirish orqali farovonlikni ta’minlash bo‘yicha takliflar ilgari suriladi.

Kalit so‘zlar: daromadlar darajasi, farovonlik, real daromad, iqtisodiy tahlil, ijtimoiy tengsizlik, hayot sifati.
Abstract: This article analyzes the impact of income levels on population welfare based on economic analysis. Income is 
a key determinant of individuals’ ability to consume, save, and invest, and its growth has a positive effect on welfare indi-
cators. The study examines the composition of income, drivers of its growth, disparities across regions and social groups, 
and the criteria for measuring welfare. Moreover, the relationship between real income and quality of life is evaluated 
using statistical data and an econometric model. Finally, the paper offers policy recommendations aimed at enhancing 
welfare through increased household income.

Keywords:   income level, welfare, real income, economic analysis, social inequality, quality of life.
Аннотация: В данной статье анализируется влияние уровня доходов населения на их благосостояние на основе 
экономического анализа. Доход является ключевым фактором, определяющим возможности потребления, сбере-
жений и инвестиций населения, а его рост оказывает положительное влияние на показатели благосостояния. В 
исследовании рассматриваются структура доходов, факторы их роста, региональные и социальные различия, а 
также критерии оценки уровня благосостояния. Кроме того, взаимосвязь между реальными доходами и качеством 
жизни оценивается с использованием статистических данных и эконометрической модели. В заключение предло-
жены рекомендации по обеспечению благосостояния населения через рост доходов.

Ключевые слова: уровень доходов, благосостояние, реальные доходы, экономический анализ, социальное нера-
венство, качество жизни.

K IRISH     
Iqtisodiy taraqqiyotning asosiy mezonlaridan biri — aholining farovon hayot kechirishini ta’minlashdir. 

Farovonlik — bu nafaqat daromadlar miqdori, balki odamlarning ta’lim, sog‘liqni saqlash, yashash sharoiti, 
ijtimoiy himoya, atrof-muhit sifati va ijtimoiy faollik darajasini o‘z ichiga olgan keng ko‘lamli tushunchadir. Daro-
mad esa farovonlikning markaziy iqtisodiy omili bo‘lib, u har bir fuqaroning kundalik ehtiyojlarini qondirishda, 
hayot sifatini yaxshilashda, shuningdek, iqtisodiyotda faol ishtirok etishda hal qiluvchi rol o‘ynaydi. Shu nuqtai 
nazardan olib qaralganda, daromadlar darajasining aholining umumiy farovonligiga qanday ta’sir qilishi mas-
alasi iqtisodiy tahlil uchun dolzarb mavzulardan biri hisoblanadi.

O‘zbekiston Respublikasi mustaqillik yillaridan boshlab iqtisodiyotni liberallashtirish, bozor mexanizmlar-
ini joriy etish va ijtimoiy himoya tizimini mustahkamlash orqali aholining real daromadlarini oshirishga qaratil-
gan izchil siyosatni amalga oshirib kelmoqda. Ayniqsa, 2017-yildan boshlab olib borilayotgan chuqur islohotlar 
fonida daromad manbalarini ko‘paytirish, aholining bandligini ta’minlash, soliq yuki va byurokratik to‘siqlarni 
kamaytirish orqali iqtisodiy faollikni oshirishga alohida e’tibor qaratilmoqda. Natijada, so‘nggi yillarda aholi jon 
boshiga to‘g‘ri keladigan real daromadlar hajmi o‘sib bormoqda. Biroq bu o‘sish jamiyatning barcha qatlamlar-
iga bir xilda ta’sir ko‘rsatmayapti. Ayniqsa, daromadlar bo‘yicha hududlararo tafovutlar, ijtimoiy guruhlar o‘rtasi-
dagi nomutanosiblik va inflyatsiya sur’atlarining daromadlarga nisbatan tez o‘sishi farovonlikni to‘liq ifodalash 

imkonini bermayapti.
Bundan tashqari, rasmiy va norasmiy daromadlar nisbati, bandlik shakllari (rasmiy va norasmiy), davlat 

tomonidan ko‘rsatilayotgan ijtimoiy xizmatlardan foydalanish imkoniyati kabi omillar ham aholining farovonligini 
aniqlashda muhim ahamiyat kasb etadi. Shuningdek, daromadlar tarkibidagi o‘zgarishlar — mehnatga haq 
to‘lash, ijtimoiy nafaqalar, subsidiyalar, transferlar va xo‘jalik faoliyatidan olinayotgan foydaning tarkibiy nis-
bati — real farovonlikni shakllantiradi. Farovonlikka erishishda faqat daromadlar miqdori emas, balki ularning 
barqarorligi, adolatli taqsimoti, xarid qobiliyati va davlatning ijtimoiy siyosati orqali qo‘llab-quvvatlanishi ham 
muhim rol o‘ynaydi.

Ushbu maqolada O‘zbekiston iqtisodiyoti misolida aholi daromadlari darajasi va farovonlik o‘rtasidagi 
o‘zaro bog‘liqlik tahlil qilinadi. Analitik yondashuv orqali turli daromad manbalari, ularning o‘sish dinamikasi, 
real daromadlar va inflyatsiya o‘rtasidagi nisbat, aholining xarid qobiliyati, iste’mol xarajatlari tarkibi hamda 
farovonlik indekslariga ta’siri chuqur o‘rganiladi. Shuningdek, iqtisodiy o‘sish va daromadlar tengsizligining 
farovonlikka ko‘rsatadigan bevosita va bilvosita ta’siri ham tahlil etiladi.

Maqolaning asosiy maqsadi — aholining daromadlarini oshirish orqali ijtimoiy farovonlikni ta’minlay-
digan samarali iqtisodiy mexanizmlarni aniqlash, ularning amaldagi natijadorligini baholash hamda bu borada 
O‘zbekiston tajribasini xalqaro me’zonlar asosida ilmiy tahlil qilishdan iborat.

MAV   Z UGA    OID    ADA   B I Y OTLAR      SHARHI    
Aholi farovonligini o‘rganishda daromadlar darajasi asosiy ko‘rsatkichlardan biri sifatida qaraladi. Jahon 

iqtisodiyotida ushbu masalaga oid ilmiy izlanishlar bir qancha yondashuvlarni shakllantirgan bo‘lib, ular orasida 
mikroiqtisodiy, makroiqtisodiy va institutsional yondashuvlar ajralib turadi.

Farovonlik va daromad o‘rtasidagi bog‘liqlik masalasida Amartya Senning ishlari alohida e’tiborga loyiq. 
U o‘zining “Qobiliyatlar yondashuvi” (“Capability Approach”) nazariyasida farovonlikni faqat daromadlar orqali 
emas, balki insonning hayotiy imkoniyatlari — sog‘liq, ta’lim, xavfsizlik kabi omillar orqali baholash zarurligini 
ta’kidlaydi (Sen, 1999). Uning fikricha, daromad — bu imkoniyatlarni kengaytiruvchi vosita bo‘lib xizmat qiladi, 
biroq u o‘zi mustaqil holda farovonlikni ta’minlay olmaydi.

Simon Kuznets esa o‘zining mashhur “Kuznets egri chizig‘i” gipotezasida iqtisodiy o‘sishning dastlabki 
bosqichlarida daromadlar tengsizligi ortishini, keyingi bosqichlarda esa uning kamayishini asoslaydi. Bu g‘oya 
ko‘plab rivojlanayotgan davlatlar, jumladan, O‘zbekiston misolida ham dolzarbdir.

Joseph Stiglitz, Jean-Paul Fitoussi va Amartya Sen tomonidan tayyorlangan “Mamlakatlarning taraqqiyo-
tini o‘lchashda YaIMdan tashqari indikatorlar” nomli hisobotda farovonlikni baholashda daromadlarning sifati, 
ularning taqsimoti va barqarorligi kabi omillarni hisobga olish zarurligi ta’kidlangan (Stiglitz et al., 2009).

OECD va UNDP tashkilotlari tomonidan ishlab chiqilgan Inson taraqqiyoti indeksi (HDI), Multidimensional 
Poverty Index (MPI) kabi ko‘rsatkichlar daromad va farovonlik o‘rtasidagi kompleks bog‘liqlikni namoyon etadi. 
Ular daromadning faqat miqdori emas, balki uning inson salohiyatini rivojlantirishga xizmat qilishi zarurligini 
alohida ta’kidlaydi.

O‘zbekistonlik olimlarning tadqiqotlari ham daromadlar va farovonlik o‘rtasidagi bog‘liqlikni nazariy va 
amaliy jihatdan o‘rganishga qaratilgan. G‘.K. Karimov o‘z izlanishlarida aholi real daromadlari va iste’mol xara-
jatlari o‘rtasidagi o‘zaro ta’sirni tahlil qilgan. Uning fikricha, real daromadlarning o‘sishi oziq-ovqat, ta’lim va 
sog‘liqni saqlash xarajatlarining ortishiga olib keladi, bu esa farovonlik darajasining oshishini anglatadi.

X.Q. Xolmatov daromadlar taqsimoti va ijtimoiy tengsizlik muammolarini tahlil qilgan holda, iqtisodiy o‘sish 
jarayonida past daromadli qatlamlarning holatini yaxshilashga qaratilgan fiskal siyosat vositalarini ishlab chiq-
ishni taklif etadi.

S.S. Jo‘rayev esa bandlik va daromadlar o‘rtasidagi bog‘liqlikni chuqur tahlil etgan. U norasmiy bandlik 
holatlarining daromadlar ustidan nazoratni zaiflashtirishi natijasida farovonlik darajasining past bo‘lib qolishini 
asoslaydi.

M. Islomov o‘z ilmiy ishlarida qishloq joylarda daromad manbalarining cheklanganligi, infratuzilma yetish-
movchiligi farovonlikning hududiy tafovutlariga olib kelishini ko‘rsatadi.

Iqtisodiy tadqiqotlar va islohotlar markazi (ITIM) tomonidan 2022–2024-yillarda o‘tkazilgan tahlillarda aholi 
daromadlari strukturasida ijtimoiy transferlar va mehnatga haq to‘lashning roli, iste’mol narxlari o‘sishi fonida 
real daromadlar dinamikasi keng yoritilgan. Hisobotlarda farovonlikka ta’sir etuvchi muhim omillardan biri sifa-
tida uy xo‘jaliklarining xarid qobiliyatiga alohida e’tibor qaratilgan.

Xulosa o‘rnida aytish mumkinki, adabiyotlar tahlili daromadlar va farovonlik o‘rtasidagi bog‘liqlik murakkab, 
ko‘p omilli va ko‘p darajali ekanligini ko‘rsatmoqda. Jahon tajribasi ushbu bog‘liqlikni o‘rganishda nafaqat daro-
mad miqdorini, balki uning taqsimoti, barqarorligi, inson kapitaliga ta’siri kabi jihatlarni inobatga olish zarurligini 
ta’kidlaydi. Mahalliy olimlarning ilmiy izlanishlari esa O‘zbekiston sharoitida daromadlarning tarkibi, hududiy 
tafovutlar va ijtimoiy siyosat mexanizmlari orqali farovonlik darajasini oshirish muhimligini asoslab beradi.

TAD   Q I Q OT   M E TODOLOGI        YASI 
Aholi farovonligiga ta’sir etuvchi asosiy omillarni empirik aniqlash maqsadida, ushbu maqolada O‘zbekis-

ton bo‘yicha 2020–2024-yillardagi panel ma’lumotlar asosida oddiy chiziqli regressiya modeli (OLS – ordinary 
least squares) qo‘llanildi. Tadqiqotda farovonlik darajasi sifatida Subjective Well-being Index (WI) indikatori 
asosiy bog‘lanma o‘zgaruvchi sifatida tanlab olindi.

Mustaqil o‘zgaruvchilar sifatida quyidagilar belgilandi:
Aholi jon boshiga real daromad (RDI), logarifmik shaklda (logRDI),
Ishsizlik darajasi (%),
O‘rtacha umr davomiyligi (Life Expectancy),
Ijtimoiy ishonch darajasi (Social Trust — indeks shaklida, 0–1 oralig‘ida).
Shu asosda quyidagi funksional regressiya modeli shakllantirildi:
   

 (1)
Bu yerda:

•	 W  -i- hududda t-yilda aholi farovonligi indeksi,
•	 Log( – real daromadlarning logarifmik qiymati,
•	 ishsizlik darajasi (%),
•	 o‘rtacha umr davomiyligi (yillarda),
•	  ijtimoiy ishonch ko‘rsatkichi (indeks),
•	  tasodifiy xatolik.

Modelda daromad logarifmik shaklda kiritilgan bo‘lib, bu o‘zgaruvchining marginal ta’sirini barqarorlashti-
radi va iqtisodiy talqinni aniqroq ifodalash imkonini beradi. O‘zgaruvchilar orasidagi o‘zaro bog‘liqlikni tahlil 
qilishda Pearson korrelyatsiya koeffitsienti hamda VIF (Variance Inflation Factor) indikatorlari yordamida multi-
kollinerlik mavjud emasligi aniqlangan.

Statistik hisob-kitoblar STATA 17 dasturiy platformasida amalga oshirildi. Har bir koeffitsient uchun p-qiy-
matlar 0.01 yoki 0.05 darajasida ahamiyatli deb topildi. Modelning R² koeffitsienti 0.67 ga teng bo‘lib, bu natija 
farovonlik darajasining 67 foizini model orqali tushuntirish mumkinligini anglatadi.

Tadqiqotda qo‘llangan metodologiya yordamida, iqtisodiy omillarning aholining farovonligiga bevosita va 
bilvosita ta’siri aniqlab berildi. Bu esa, siyosiy qarorlar qabul qilishda ilmiy asoslangan yondashuvni qo‘llash 
zarurligini tasdiqlaydi.

TAHLIL       VA   NATI    J ALAR  
O‘zbekiston iqtisodiyotida daromadlar darajasi va aholi farovonligi o‘rtasidagi o‘zaro bog‘liqlikni aniqlashda 

makroiqtisodiy va mikroiqtisodiy ko‘rsatkichlarga asoslangan tahliliy yondashuv muhim o‘rin tutadi. Tahlillar 
shuni ko‘rsatmoqdaki, daromadlar hajmining ortishi farovonlikni o‘z-o‘zidan kafolatlamaydi. Bu jarayonda daro-
madlar tarkibi, ularning teng taqsimoti, inflyatsiya darajasi, ijtimoiy xizmatlardan foydalanish imkoniyati hamda 
aholining real ehtiyojlari bilan uyg‘unlik darajasi asosiy omillar sifatida e’tiborga olinadi.

Davlat statistika qo‘mitasi ma’lumotlariga ko‘ra, 2020–2024-yillar davomida aholining real daromadlari o‘rt-
acha 7–8 % sur’atda o‘sgan. 2020-yilda aholi jon boshiga to‘g‘ri keladigan o‘rtacha real daromad 1 200 000 
so‘mni tashkil etgan bo‘lsa, 2024-yilda bu ko‘rsatkich 2 100 000 so‘mga yetgan. Bu esa 75 % dan ortiq o‘sishga 
erishilganini anglatadi. Biroq, mazkur ko‘rsatkich farovonlikni to‘liq aks ettirmaydi, chunki inflyatsiya darajasi, 
iste’mol narxlari indeksining o‘zgarishi hamda uy xo‘jaliklarining iste’mol tuzilmasi aholining real xarid qobiliyat-
iga sezilarli ta’sir ko‘rsatmoqda.

1-jadval :Aholi farovonligini belgilovchi omillar tahlili
Ko‘rsatkich (jon boshiga) 2020 2022 2024 O‘sish (2020–2024)
Real daromad (so‘m) 1,200,000 1,580,000 2,100,000 +75%
Inflyatsiya (yillik, %) 12.3 % 11.6 % 8.8 % -
Real iste’mol savatchasi narxi 890,000 1,120,000 1,450,000 +63%
Iste’mol narxlari indeksi (CPI) 1.00 1.27 1.54 +54%

Farovonlikni baholashda real xarid qobiliyatini aks ettiruvchi CPI (Consumer Price Index – Iste’mol narxlari 
indeksi) asosida tuzilgan real iste’mol savatchasi narxi asosiy mezon sifatida xizmat qilmoqda. Garchi real 

daromadlar CPI o‘sishiga nisbatan yuqori sur’atda oshgan bo‘lsa-da, aholining xarid qobiliyati barcha ijtimoiy 
guruhlar kesimida bir xil darajada emas.

Aholi daromadlari tarkibida eng katta ulushni ish haqi tashkil etadi. 2024-yil holatiga ko‘ra, ish haqi umumiy 
daromadlarning 42,6 % ini, tadbirkorlik faoliyatidan keladigan daromadlar 22,9 % ini, ijtimoiy nafaqa va pen-
siyalar 14,2 % ini, qolgan 20,3 % esa boshqa manbalar (xorijdan pul o‘tkazmalari, mulkdan daromadlar va 
boshqalar) hisobidan shakllangan.

Mazkur tarkibning tahlili ijtimoiy tabaqalanish muammosini ko‘rsatib bermoqda. Ayniqsa, tadbirkorlik va 
investitsiyalardan daromad olayotgan qatlamlar ijtimoiy-iqtisodiy imkoniyatlar bo‘yicha sezilarli ustunlikka ega, 
bu esa farovonlik darajasi bo‘yicha tafovutlarni yanada kuchaytiradi.

2-jadval :Daromad manbalarining tuzilmasi va ijtimoiy tabaqalanish
Daromad manbasi Ulushi (2024)

Ish haqi 42.6 %
Tadbirkorlik daromadi 22.9 %
Ijtimoiy to‘lovlar 14.2 %

Boshqa (remit, renta va b.) 20.3 %
Gini koeffitsienti asosida o‘lchangan daromadlar tengsizligi 2024 yilda 0.354 ni tashkil etdi, bu esa iqtisodiy 

adolatsizlikning o‘rtacha darajada kuchayganini ko‘rsatadi. Soliq siyosati, subsidiya mexanizmlari va ijtimoiy 
himoya tizimining barqarorligi farovonlikning ijtimoiy qatlamlarga nisbatan teng taqsimlanishida hal qiluvchi 
omil hisoblanadi.

Tahlillar shuni ko‘rsatmoqdaki, daromadlarning o‘sishi geografik jihatdan nomutanosibdir. Toshkent shahri 
va viloyatlarda ish haqi va daromadlar respublika o‘rtacha ko‘rsatkichlaridan ancha yuqori bo‘lsa-da, ayrim 
viloyatlar (Qoraqalpog‘iston, Surxondaryo, Jizzax)da o‘rtacha daromad real iste’mol savatchasi darajasidan 
past bo‘lmoqda. Bu esa hududiy farovonlik muvozanatini izdan chiqaradi va ichki migratsiya oqimlarining 
kuchayishiga olib keladi.

3-jadval:Daromadlarning hududlar bo‘yicha farqlanishi

Hudud O‘rtacha daromad (so‘m) Farovonlik darajasi (sub’ektiv baho, 
1–5)

Toshkent shahri 4,010,000 4.7
Andijon viloyati 2,360,000 3.1
Qoraqalpog‘iston Respublikasi 2,110,000 2.8

Sirdaryo viloyati 2,920,000 3.9

Bunda farovonlik darajasining o‘rtacha nominal daromaddan tashqari omillarga ham bog‘liqligi aniqlanadi, 
masalan, sog‘liqni saqlashga kirish, ta’lim sifati, infratuzilma holati va kommunal xizmatlar narxlari.

Quyida OLS modelida hisoblangan regressiya natijalarini tahlil qilamiz. 

4-jadval:OLS modeli natijlari

O‘zgaruvchi Koeffitsient (β) Standart xatolik t-statistika P-qiymat 95% ishonch 
oralig‘i

log(RDI) 0.291 0.067 4.34 0.000 [0.157 ; 0.425]
Ishsizlik darajasi (%) –0.114 0.038 –2.99 0.004 [–0.190 ; –0.038]
Hayot davomiyligi (yil) 0.028 0.011 2.55 0.013 [0.006 ; 0.050]
Ijtimoiy ishonch indeksi 0.145 0.059 2.46 0.017 [0.026 ; 0.264]
Konstant (α) 0.921 0.389 2.37 0.021 [0.145 ; 1.697]

Model xususiyatlari:
•	 N (observations): 70
•	 R² (Determinatsiya koeffitsienti): 0.67
•	 F-statistika: 19.73
•	 Modelning umumiy p-qiymati: 0.000

•	 Multikollinearlik tekshiruvi (VIF): barcha o‘zgaruvchilar uchun VIF < 2 → muammo yo‘q
Regressiya jadvali natijalari asosida farovonlik darajasiga ta’sir etuvchi omillar tahlili shuni ko‘rsatadiki, 

aholining jon boshiga real daromadlari farovonlikni belgilovchi eng muhim omillardan biridir. Modellashtirish 
natijasida log(RDI) o‘zgaruvchisi uchun β koeffitsienti 0.291 ga teng bo‘lib, u statistik jihatdan sezilarli (p < 0.01) 
va ijobiy yo‘nalishda ta’sir ko‘rsatmoqda. Bu shuni anglatadiki, real daromadlarning 1 % ga oshishi farovonlik 
indeksining o‘rtacha 0.29 punktga o‘sishiga olib keladi. Daromadning logarifmik shaklda ifodalanishi uni teng-
siz taqsimlangan bozor sharoitida izchil va iqtisodiy ma’noli tahlil qilishga yordam beradi.

Ishsizlik darajasi farovonlikka salbiy ta’sir ko‘rsatayotgani aniqlangan. Regressiya koeffitsienti −0.114 
bo‘lib, ishsizlik 1 % ga oshganida farovonlik indeksining 0.11 punktga kamayishini bildiradi. Ushbu natija ish-
sizlikning nafaqat iqtisodiy, balki psixologik va ijtimoiy xavotirlarni ham kuchaytirishi orqali aholi farovonligiga 
salbiy ta’sir ko‘rsatishini asoslaydi.

O‘rtacha umr davomiyligi (Life Expectancy) ham farovonlik darajasiga ijobiy va statistik jihatdan ahami-
yatli ta’sir ko‘rsatmoqda. Uning koeffitsienti 0.028 bo‘lib, bu sog‘liq va hayot sifati yuqori bo‘lgan hududlarda 
farovonlik darajasi yuqoriroq bo‘lishini anglatadi. Sog‘liqni saqlash tizimining samaradorligi va sog‘lom turmush 
tarzining keng tarqalishi ushbu bog‘liqlikni mustahkamlab bermoqda.

Ijtimoiy ishonch ko‘rsatkichi bo‘yicha ham ijobiy va sezilarli natijalar kuzatilgan. Regressiya koeffitsienti 
0.145 bo‘lib, ijtimoiy kapital, o‘zaro ishonch va fuqarolik ishtiroki darajasining farovonlikni oshirishdagi rolini aks 
ettiradi. Bu omil, fuqarolarning o‘zlarini jamiyatda qadrlangan, himoyalangan va barqaror his qilishlariga xizmat 
qilishi bilan farovonlikka ijobiy hissa qo‘shadi.

Modelning umumiy aniqlik darajasi (R²) 0.67 ga teng bo‘lib, bu farovonlik indeksidagi o‘zgarishlarning 67 
% ini yuqorida tahlil qilingan omillar orqali izohlash mumkinligini ko‘rsatadi. Bu esa modelning iqtisodiy tahlil 
uchun yetarlicha tushuntiruvchan kuchga ega ekanini bildiradi. Bundan tashqari, foydalanilgan barcha o‘zgaru-
vchilar statistik ahamiyatga ega bo‘lib, ular o‘rtasida ko‘p kollinerlik holati aniqlanmadi (VIF < 2).

Ushbu tahlil daromadlar va farovonlik o‘rtasidagi bevosita va bilvosita bog‘liqlikni asosli tarzda tasdiqlaydi. 
Shu bilan birga, iqtisodiy siyosat ishlab chiqishda nafaqat daromadlar hajmi, balki ish bilan bandlik, sog‘liqni 
saqlash tizimi sifati, ijtimoiy muhit kabi boshqa omillarni ham inobatga olish zarurligini ko‘rsatadi. Farovonlikni 
oshirish uchun kompleks va o‘zaro bog‘langan strategiyalarni ishlab chiqish va amaliyotga joriy etish muhim 
ahamiyat kasb etadi.

XULOSA       VA   TA  K LIFLAR    
Ushbu tadqiqot natijalari O‘zbekiston sharoitida aholi jon boshiga real daromad darajasi va farovonlik o‘rta-

sida ijobiy hamda statistik jihatdan ahamiyatli bog‘liqlik mavjudligini ko‘rsatadi. Empirik tahlil, xususan, oddiy 
chiziqli regressiya modeli asosida o‘tkazilgan hisob-kitoblar, real daromadning 1 % ga oshishi farovonlik indek-
sining o‘rtacha 0.43 punktga ko‘tarilishiga olib kelishini aniqladi. Ushbu natija real daromadlar farovonlikni bel-
gilovchi asosiy omillardan biri ekanini isbotlaydi.

Bundan tashqari, tahlilga jalb etilgan ishsizlik darajasi, o‘rtacha umr davomiyligi va ijtimoiy ishonch dara-
jasi kabi qo‘shimcha omillar ham farovonlikning shakllanishida muhim rol o‘ynayotgani aniqlangan. Modelning 
determinatsiya koeffitsienti (R²) 0.67 bo‘lib, tanlangan omillar farovonlikdagi o‘zgarishlarning 67 foizini izohlab 
berishga qodir ekanini ko‘rsatadi.

Shuningdek, farovonlik subyektiv tushuncha bo‘lganligi sababli, daromad darajasi bilan bir qatorda boshqa 
omillar — sog‘liqni saqlash xizmatlari sifati, xavfsizlik, ijtimoiy himoya tizimlari, ta’limga kirish imkoniyati kabi 
ijtimoiy omillar ham keng qamrovli tahlilga tortilishi zarurligi aniqlangan. Bu esa aholi farovonligini oshirishda 
faqat iqtisodiy o‘sish emas, balki kompleks ijtimoiy-iqtisodiy siyosatlarning ham muhimligini anglatadi.

Tadqiqot natijalari asosida quyidagi ilmiy-amaliy takliflar ilgari surilishi mumkin:
Real daromadlarni oshirish orqali farovonlikni yaxshilashga yo‘naltirilgan fiskal va mehnat siyosatlarini 

kuchaytirish;
Ijtimoiy ishonch va xavfsizlik muhitini mustahkamlash orqali subyektiv farovonlik darajasini oshirish;
Sog‘liqni saqlash va ta’lim tizimlariga investitsiyalar hajmini ko‘paytirish hamda ularning hududlar bo‘yicha 

tengligini ta’minlash;
Aholining turmush darajasini kompleks baholovchi indikatorlarni ishlab chiqish va ularga asoslangan 

barqaror rivojlanish strategiyalarini joriy etish.
Mazkur tadqiqot farovonlikni baholashda faqat makroiqtisodiy ko‘rsatkichlar bilan cheklanmasdan, inson 

kapitali va subyektiv qoniqish omillarini ham hisobga olish zarurligini ta’kidlaydi. Shu orqali O‘zbekistonda 
barqaror va inklyuziv iqtisodiy o‘sishni ta’minlashga ilmiy asoslangan hissa qo‘shish mumkin.

